
Varðar: Umsögn um áform um lagasetningu um rýni á erlendum fjárfestingum vegna 
þjóðaröryggis og allsherjarreglu. 

Vísað er til máls nr. S-102/2022 í samráðsgátt stjórnavalda þar sem kynnt eru áform um lagasetningu um rýni 
á erlendum fjárfestingum vegna þjóðaröryggis og allsherjarreglu. HS Orka þakkar fyrir það tækifæri að veita 
umsögn um ofangreint mál.  

HS Orka telur að gæta þurfi að því að löggjöfin verði ekki íþyngjandi fyrir erlendar fjárfestingar og að ekki sé 
gengið lengra við rýni á erlendum fjárfestum en tilgangur laganna sé þ.e. að rýna hvort til staðar sé ógn við 
þjóðaröryggi og allsherjarreglur. Gæta þarf þess að gildissvið lagasetningarinnar sé ekki of víðtækt og gætt 
sé meðalhófs í hvívetna með fyrirsjáanlegu og skilvirku regluverki. Þar sem önnur ríki hafa nú þegar tekið upp 
samskonar löggjöf, telur HS Orka, mikilvægt að litið sé til þeirrar lagasetningar og  að samskonar lagasetning 
á Íslandi gangi ekki lengra en lagasetning annarra ríkja.   

Að því tilefni er sérstaklega bent á 6. tl. í skilgreiningu á sérlega viðkvæmum geirum og starfsemi.  HS Orka 
telur að þar sé verið að ganga lengra en í sambærilegri löggjöf annarra ríkja. Ef horft er til dæmis til 
orkuframleiðslu þá mun sú framleiðsla ávallt falla undir aðra töluliði umræddar greinar án þess að gerður sé 
sá greinarmunur hvort framleiðslan fari fram á grundvelli nýtingarsamnings á eign í ríkiseigu eður ei.  

Þá gerir HS Orka athugasemd við að í áformunum er gert ráð fyrir að einn tiltekinn ráðherra rýni erlendar 
fjárfestingar en í samskonar löggjöfum erlendis má finna sérstakt sjálfstætt stjórnvald sem rýnir erlendar 
fjárfestingar. Jafnframt er mikilvægt að þau viðmið sem farið er eftir við umrædda rýni verði hlutlæg, skýr og 
gegnsæ byggð á tilgangi og markmiðasetningu laganna.  

Að lokum vill HS Orka taka fram að erlendar fjárfestingar eru mikilvægar fyrir Ísland og oft skapast mikil 
tækifæri fyrir íslenska þjóð í alþjóða viðskiptum. Því er mikilvægt að regluverkið standist samanburð við 
regluverk annarra þjóða og stuðli að því að Ísland sé eftirsóknarverður kostur fyrir beina erlenda fjárfestingu. 

